
 
 

Y Grŵp Trawsbleidiol ar Iechyd Meddwl  
 
20 Mai 2020 
11.00 – 12.00 
Cynhadledd Fideo drwy Zoom 
 

 
Yn bresennol 
 
David Rees AS 
David Melding AC  
Lynne Neagle AS  
Ruth Coombes - Y Comisiwn Cydraddoldeb a Hawliau Dynol 
Sarah Thomas - Sefydliad y Merched 
Linda Newton - CAVAMH 
Rhianydd Williams - TUC Cymru 
Danny Atebi - Practice Solutions 
Sarah Rees - Swyddfa Bethan Sayeed AS 
Vallerie Billingham - Swyddfa’r Comisiynydd Pobl Hŷn 
Shari McDaid - Sefydliad Iechyd Meddwl 
Suzanne Duval - Diverse Cymru 
Lindey Imms - TUC Cymru  
Shana Thomas - Chwaraeon Cymru 
Ewan Hilton - Platfform 
Jo Whitfield - BEAT Cymru 
Liz Williams - Samariaid Cymru 
Lowri Wyn Jones - Amser i Newid Cymru  
June Jones - Amser i Newid Cymru  
Louis Mertens - Coleg Brenhinol y Seiciatryddion 
Ollie John - Coleg Brenhinol y Seiciatryddion 
Josh James - Diabetes Cymru 
Jack Martin - Hafal 
Ryland Doyle - Swyddfa Mike Hedges AS 
Sarah Whitcombe Hayes - NSPCC Cymru 
Richard Jones - Mental Health Matters 
Peter Williams - Fforwm Iechyd Meddwl 
George Watkins - Swyddfa Jenny Rathbone AS 
Simon Jones - Mind Cymru 
Sara Moseley, Mind Cymru 
Ian Johnson, Mind Cymru 
Glenn Page - Mind Cymru 
 

1. Croeso 
 
Croesawodd David Rees AS bawb i gyfarfod y Grŵp Trawsbleidiol ar Iechyd Meddwl. 
Dywedodd y byddai heddiw yn gyfle i edrych yn benodol ar effaith pandemig Covid-
19 ar iechyd meddwl yng Nghymru, trwy glywed am y wybodaeth a gasglwyd gan 



 
 

nifer o sefydliadau sy'n rhan o Gynghrair Iechyd Meddwl Cymru (Mind Cymru, 
Sefydliad Iechyd Meddwl, Diverse Cymru, Platfform, Hafal a’r Samariaid). 
 

2. Cyflwyniad 
 
Rhoddodd Sara Moseley (Cyfarwyddwr, Mind Cymru) gyflwyniad byr, gan dynnu sylw 
at rai o'r themâu cyffredinol a ddaeth i'r amlwg ar draws y gwaith. Mae'r cyflwyniad 
ynghlwm gyda'r cofnodion. 
 
Cyfeiriodd at bryderon ynghylch grwpiau penodol fel cymunedau BAME, o ystyried 
adroddiadau bod y feirws yn cael mwy o effaith ar bobl yn y cymunedau hyn am 
nifer o resymau. Mae hyn, meddai, yn achosi rhagor o straen a phryder i grwpiau o 
bobl sydd yn hanesyddol wedi brwydro i gael mynediad at wasanaethau hyd yn oed 
cyn y pandemig. Tynnodd sylw hefyd at y cynnydd mewn galwadau i wasanaeth 
ChildLine NSPCC a phwysigrwydd ystyried agwedd ysgol gyfan tuag at iechyd 
meddwl yn ogystal â chynnydd posibl mewn cwnsela mewn ysgolion. 
 
Ar ben hynny, tynnodd sylw at y cysylltiadau a wnaed rhwng iechyd meddwl 
gwaelach a thlodi a thanlinellodd yr angen i fod yn arbennig o ymwybodol o'r grŵp 
hwn o bobl o ystyried bod y pandemig yn debygol o fod wedi achosi pryder cynyddol 
iddynt. Trafododd hefyd staff rheng flaen a'r ystyriaeth i roi dulliau ar waith i gefnogi 
staff a fydd yn debygol o fod angen cefnogaeth y tu hwnt i'r cyfnod dwys hwn, ac a 
allai fod yn ymdopi ar adrenalin ar hyn o bryd. 
 
Yn olaf, cyfeiriodd Sara at y pwysau a allai fod ar feddygfeydd ar ôl y pandemig, pan 
fydd pobl yn teimlo'n fwy abl a chyfforddus i ofyn am gymorth, a sut y gall 
darparwyr y sector gwirfoddol weithio i fod yn fwy parod i lenwi'r bwlch a lleihau'r 
pwysau ar feddygon teulu. 
 

3. Trafodaeth 
 
Diolchodd David Rees AS i Sara am gyflwyno canfyddiadau cyffredinol yr arolygon a 
gofynnodd a oedd gan unrhyw un gwestiynau neu sylwadau. 
 
Cafwyd trafodaeth ar iechyd meddwl amenedigol a thynnodd nifer o’r rhai a oedd yn 
bresennol sylw at y newid llwyddiannus i wasanaethau ar-lein. Tynnodd Sarah Rees 
sylw at famau newydd a allai fod yn teimlo'n arbennig o ynysig a menywod beichiog 
sy'n aneglur ynghylch ble i gael gwybodaeth werthfawr. Nododd Ruth Coombes fod 
y Comisiwn Cydraddoldeb a Hawliau Dynol yn cyhoeddi canllawiau i gyflogwyr 
ynghylch menywod beichiog.  
 
Yn ogystal â chynnydd mewn galwadau i ChildLine gan blant sy'n teimlo dan 
bwysau, dywedodd Sarah Whitcombe Hayes o NSPCC Cymru fod pryder cynyddol 
hefyd gan rieni sy'n brwydro â'u lles emosiynol. Ychwanegodd Sarah Rees fod 
arolwg diweddar wedi datgelu bod 93/100 o rieni yn teimlo'n fregus ac nad ydynt yn 
gwybod ble i gael help. Tynnodd Danny Atebi sylw at yr angen i ystyried y bobl 
hynny sydd wedi cael Covid a'r effaith ar eu teuluoedd, ac unrhyw gymorth penodol 
y gallai fod ei angen arnynt yn ystod yr amser hwn. 



 
 

 
Symudodd Shari McDaid o'r Sefydliad Iechyd Meddwl y drafodaeth i feddwl am 
fesurau ataliol ar gyfer problemau iechyd meddwl. Awgrymodd y gallai fod yn werth 
ymchwilio i ganllawiau ysgolion ar drawma i blant a phobl ifanc ac ymyrraeth 
seicolegol am ddim i bobl ifanc ddi-waith yn benodol. Ychwanegodd Ewan Hilton o 
Platfform nad yw'n ymddangos bod Canolfannau ACE yn gwneud llawer o gynnydd o 
ran gwasanaethau oedolion. 
 
Roedd David Melding AC yn awyddus i drafod materion yn ymwneud â thai ac iechyd 
meddwl, gan awgrymu’r angen am lety cynaliadwy i bobl ddigartref a phwysigrwydd 
atal troi allan er mwyn lleddfu’r pwysau ar y rhai yr effeithir arnynt. 
 
Tynnodd Peter Williams sylw at yr adroddiadau diweddar yn y newyddion am gleifion 
iechyd meddwl yn cael eu rhyddhau o wasanaethau yng Ngogledd Cymru ac a oedd 
hyn yn digwydd ledled Cymru. Awgrymodd cyfranwyr fod hon yn sefyllfa unigryw o 
ran y raddfa, er y rhyddhawyd pobl o wardiau cleifion mewnol ar ddechrau'r 
pandemig. 
 
Tynnodd Lowri Wyn Jones sylw at y ffaith bod Amser i Newid Cymru wedi bod yn 
siarad â’u hyrwyddwyr a’r arwyddion cychwynnol oedd y bu cynnydd mewn hunan-
warth a oedd yn achosi i bobl fod yn amharod i ofyn am help. 
 
Canolbwyntiwyd ar hunanladdiad a chwestiwn ynghylch a fu cynnydd yn y cyfraddau 
hunanladdiad ers y cyfyngiadau symud. Dywedodd Liz Williams o’r Samariaid nad yw 
wedi gweld dim tystiolaeth o hyn a bod angen bod yn ofalus wrth ddod i unrhyw 
gasgliadau cyflym mewn perthynas â’r pwnc hwn. 
 
Roedd Lynne Neagle AS yn cytuno â'r pwynt hwn a dywedodd ei bod yn bwysig bod 
unrhyw fuddsoddiad newydd ar gyfer plant ifanc yn cael ei wario’n briodol ac 
ystyried sut y gellir cefnogi'r teulu cyfan. 
 
Diolchodd David Rees AS i bawb am eu cyfraniadau ac awgrymodd gyfarfod pellach 
o’r Grŵp Trawsbleidiol ym mis Gorffennaf lle gallem adolygu cynnydd ar y cyd 
ynghyd ag unrhyw faterion sy'n dod i'r amlwg. 
 
Daeth y cyfarfod i ben am 12.20 
 
 
 
 
 
 


